
كێشەی تۆپی بالە 
لەوەدایە كە ئەوانەی 
بەڕێوەی دەبەن بۆ ناوبانگ 
و پارە كار دەكەن

نەوزاد شێرزاد یاریزانی تۆپی بالەی 
یانەی وەرزشیی هەولێر:

* ئاستی یاریی بالە لە كوردستاندا چۆن دەبینی؟
- ئاستی یاریی بالە لە كوردستاندا چەند ساڵێك بوو وەكو 
پێویســت نەبوو، بەڵام ئەمســاڵ ئاســتی باشــتر بووە، چونكە 

یانەكانیش گرنگی زیاتریان بە یارییەكە داوە.
* ئــەی لەســەر ئاســتی عێــراق چۆنــی دەبینی كــە تۆ لە 

هەردوو خول بەشداریت؟
-لە ئاستی عێراق باشترە، چونكە یانەكان ژمارەیان زیاترە و 
خولەكانیشیان زۆرە و یانەكانیش بەشداردەبن ڕكابەری دەكەن 
بۆ گەیشــتن بە خولەكانی ئاســیا و عەرەبی كە نێودەوڵەتییە 

بۆیە ئاستی عێراق باشترە.
* بــە بۆچوونــی تۆ چی بكرێت باشــە بۆ ئەوەی ئاســتی 

ئەم یارییە پێشبكەوێت؟
-یاریكردن پیشە بێت، نەوەك كات بەسەربردن و خولی زیاتر 
بكرێتەوە و گرنگی زیاتر بە تواناكانی یاریزانانی لاو بدرێت 
بــۆ ئــەوەی زیاتــر ئاســتی ئەم یارییــە پێشــبكەوێت، هەروەها 

پێویستە باری دارایی باشتر بكرێت. 
* بۆچــی لــە نــاو ئــەو هەمــوو یانــە كوردییــە رووت لــە 

یانەیەكی باشووری عێراق كرد؟
-چونكە هیچ یانەیەكی كوردستان توانای ڕكابەری خولی 
عێراقیــان نەبوو، بەڵكو هەندێكیان هەر بەشــدار نەبوون، بۆیە 

منیش دەمویست ئاستی خۆم پێشان بدەم.
* ئامانجــی چوونــت بــۆ باشــوور تەنیــا بــۆ پارە بــوو، یان 

هۆكاری دیكەی بوو؟

-كە یاری بكەین بۆ تیپێكی دەرەوەی شارەكەمان، دواتر پارە 
وەربگرین وەكو گرێبەستی خۆمان، شتێكی ئاساییە، هەروەها 

پێموابوو لەم یانەیە دەتوانم زیاتر ئاستی خۆم دەربخەم.
* چۆن بڕیارت دا بۆ یانەی وەرزشیی هەولێر بگەڕێیتەوە؟
- دوای ئــەوەی یانــەی گازی باشــوور بڕی گرێبەســتەی 
یاریزانانــی یانەكــەی كــەم كــردووە، مــن ڕازی نەبــووم بــە 
گرێبەســتەكەی ئــەوان و گەڕامــەوە ریزی یانەی وەرزشــیی 
هەولێر بۆ ئەوەی زیاتر خزمەتی یانەی شارەكەی خۆم بكەم.
* كێشــەو گرفتی بەردەم یاریی تۆپی بالە لە كوردســتان 

چییە؟
- كێشــەی تۆپــی بالە لەوەدا دەبینم كــە ئەوانەی بەڕێوەی 

دەبەن بۆ ناوبانگ و پارە كار دەكەن.
* بۆچــی لــە كوردســتان ئاســتی ئەم یارییە لــە بەرەوپاش 

چووندایە؟
- لــە كوردســتان خــول زۆر كەم دەكرێتــەوە، بۆیە ئەم یارییە 
پێشــوەچوونی بــاش بــە خۆیــەوە نابینــێ، تەنیــا بــۆ كاتــی 

خولەكانە.
* بەدەستهێنانی نازناوی كوردستان لەگەڵ یانەی هەولێر 

بەبێ پارەش بۆچی دەگەڕینێتەوە؟
-بوونمــان بــە پاڵەوانــی كوردســتان گرێیەكی ناخمــان بوو، 

ئەمساڵ بە تواناییەكی زۆر دەرمان هێنا.
* هیواو ئاواتت وەكو یاریزانێك لەم یارییەدا چییە؟

- چــۆن یاریــم بــۆ هەڵبــژاردەی عێراق كــردووە، حەز دەكەم 

بالــەی  هەڵبــژاردەی  ریــزی  كــوردی  یاریزانــی  شــێرزاد  نــەوزاد 
نیشــتمانیی عێراقیــە و یەكێكــە لە یاریزانە هەرە بەتواناكان لە ســەر 
ئاستی كوردستان و عێراق كە خاوەنی چەندین ئەنجامی شایستەیە 
لەگەڵ یانەكانی هەولێر و پێشــمەرگەی ســلێمانی و یانەی گازی 
باشــوور و هەڵبــژاردەی عێــراق، ماوەیەكیشــە هاتۆتــەوە ریزی یانەی 
وەرزشــیی هەولێــر كــە وەرزی ڕابــردوو ریــزی یانەكــەی بــۆ باشــوری 

عێراقی عێراق جێهێشــتبوو. نەوزاد لەدایكبووی ســاڵی 1991ی شاری 
هەولێرە و بۆ هەڵبژاردەكانی تازەپێگەیشــتووان و لاوان و یەكەمی عێراقیش 

یاری كردووە، ئەمســاڵیش رۆڵی كارای بینی لە بەدەســتهێنانی نازناوی بالەی 
كوردستان لەگەڵ یانەی هەولێر ئێمەش بۆ لە نزیكەوە ئاگاداربوون لە ژیانی 
وەرزشــی چەنــد پرســیارێكمان ئاڕاســتەی كــرد، ئەویش بەم شــێوەیە وەڵامی 

پرسیارەكانی گوڵان-ی دایەوە.

لە تەمەنی وەرزشیم یاری بۆ هەڵبژاردەی كوردستان بكەم، دوای ئەوەش بتوانم 
خزمەتی شارەكەم بكەم و چەند یاریزانێك درووست بكەم.

* باشترین ئەنجامەكانت وەكو یاریزان چی بوون؟
-لەگــەڵ هەڵبــژاردەی تازەپێگەیشــتووانی عێــراق توانیمــان پلەی چــوارەم لە 
پاڵەوانێتیی عەرەب بەدەست بهێنم، لەگەڵ هەڵبژاردەی لاوانی عێراق بەشداری 
پاڵەوانێتیــی ئاســیام كــرد و توانیــم بڕوانامــەی یاریزانــی ئاســیا بەدەســتبهێنم، 
لەگــەڵ یانــەی هەولێــر پلــەی دووەم و یەكەمــی كوردســتانمان بەدەســتهێناوە، 

لەگەڵ پێشمەرگەی سلێمانیش چوارەمی عێراق بووین.
* بەرنامەت بۆ داهاتووی خۆت چییە؟

- هیــوام ئەوەیــە ئــەو ماوەیەی كە وەرزش دەكــەم بەرەوپێش بچم، دواتریش لە 
یاریی بالە خزمەتی وەرزشوانانی شارەكەم بكەم.

* چی بە رپرسانی وەرزشی دەڵێی؟
-مــن بەرپرســێك نابینــم خزمەتــی وەرزش بكات لە كوردســتان بەتایبەتی لە 

تۆپی بالە.
* هەوڵت نەداوە قوتابخانەیەكی پێگەیاندنی یاریزانان بكەیتەوە؟

-هیــوا و ئاواتــم ئەوەیــە قوتابخانەیەكــی پێگەیاندنــی یاریزانــان بكەمــەوە، 
گەرچی ئێســتا ناتوانم لە بەر یارییەكانی خۆم ئەو كارە ئەنجام بدەم، بەڵام 

لە داهاتوو هەوڵی تەواوی بۆ دەدەم.
* ئەگەر شتێكت مابێت؟

- بەهیــوای ئــەوەم بەرپرســان زیاتــر گرنگــی بە وەرزشــەكان بــدەن بە هەموو 
یارییەكانەوە، سوپاسی گوڤاری گوڵانیش دەكەم كە بەبێ جیاوازی خزمەتی 
ســەرجەم وەرزشــكارانی شــارەكانی كوردســتان دەكات، ئــەوەش گەورەتریــن 

شانازییە.

یارییەكانی 
قۆناغی هەشتەمی 
چامپیۆنز لیگ و 

یۆرۆ لیگ

گاریس بیل 
داوای هەمان مووچەی كریستیانۆ دەكات
یانەی ریال مەدریدی ئیسپانی لەهەوڵدایە بۆندی یاریزانی باڵی تیپەكەی 
گاریس بیل بۆ ماوەی دوو ســاڵی دیكە درێژبكاتەوە بەمەبەســتی گرەنتی 
مانــەوەی لەریزەكانــی یانــەی شــاهانە. لەمبارەیــەوە ڕۆژنامــەی دەیلــی 
تەلەگرافــی بەریتانــی ئامــاژەی بۆئەوەكــردوە یانــەی ریــال مەدریــدی 
ئیسپانی بۆندی گاریس بیلی كردۆتە ئامانج بەمەبەستی نوێكردنەوەی 
بۆ ماوەی دوو ســاڵی تر تا لەگەڵ یانەی شــاهانە بمێنێتەوە تا ســاڵی 
2021. ئــەم هەوڵــەی یانــەی شــاهانە دوای ئــەوە هــات بەرێوەبەری 
كارەكانــی گاریــس بیل لەچەند ڕۆژی رابردوو دانووســتانی لەگەڵ 
یانەكە دەست پێكرد بۆ گەیشتن بە رێككەوتن لەمەر بۆندە تازەكە، 
بــەڵام ئــەو یاریزانــە وێڵزیە مەرجی ئەوەی خســتۆتە بــەردەم یانەی 
شــاهانە ئەویــش پێدانــی هەمــان برە مووچــەی یاریزان كریســتیانۆ 
ڕۆناڵــدۆی پورتوگالیــە لەنزیــك تریــن دەرفەتــدا تــا ســاڵی 2021. 
لەلایەن خۆیەوە یانەی ریال مەدرید ئامادەیی نیشــانداوە بۆ گەیشــتن 
بەرێككەوتن لەو دانووستانەی یانەكە لەگەڵ یاریزانی ناوبراو دەستی پێكردوە 
بۆ نوێكردنەوەی بۆندەكەی بۆ ماوەی دوو ساڵی تر كە لەساڵی 2019 بەكۆتا 
دێـــت و بڕی مووچەی مانگانەی 20 ملیۆن یۆرۆش بەو یاریزانە بدات بۆ 
تەنیــا وەرزێك. بەمەش گەر یانەی شــاهانە ســەركەوتوو بــوو لەنوێكردنەوەی 
بۆنــدی بێــل ئەوا دەبێتــە دووەم گرانترین یاریزان لــەرووی مووچە لەیانەكە و 
مووچەكەی بەدە ملیۆن یۆرۆ لە سێرجیۆ رامۆس بەرزتردەبێت. ئەو هەواڵەی 
یانەی شاهانە بۆ وەشاندنی گورزێكە لەهەردوو یانەی پاریس سان جێرمان 
و بایرەن میونشــن كە لەهەوڵدان بۆ ســەرنج راكێشــانی یاریزانی ناوبراو بۆ 

دەست بەرداربوونی لە یانەی شاهانە لەهاوینی داهاتوو.

چارەنووسی كاریك 
لەگەڵ مانچستەر یونایتد نادیارە

هەفتــەی داهاتــوو یارییەكانــی خولــی یانــە پاڵەوانەكانــی 
ئەوروپــا )چامپیۆنــز لیگ( خولــی ئەوروپی )یۆرۆ لیگ( 
ئەنجام دەدرێن، یارییەكانی ئەم قۆناغە یاری سەرنج راكێشن 
و چەندیــن یــاری بەهێــز لەخۆ دەگرێت كــە بەپێی بۆچوونی 

چاودێران وەك یاری كۆتایی دێنە پێش چاو .
لەخولی یانە پاڵەوانەكانی ئەوروپا )چامیۆن لیگ( چوار 

یاری بەهێز ئەنجام دەدرێن بەپێی ئەم خشتەیە : 
رۆژی سێشەممە 2016/4/5

 بەرشــلۆنەی ئیســپانی * ئەتلەتیكۆ مەدریدی ئیســپانی  
لە یاریگای كامپ نو كاتژمێر 9.45ی شەو

بایــرەن میونشــنی ئەڵمانــی * بەنفیــكای پورتوگالــی  لە 
یاریگای ئەلیانز ئەرینا كاتژمێر 9.45ی شەو 

رۆژی چوارشەممە 2016/4/6
ڤۆلفســبۆرگی ئەڵمانــی * ریــال مەدریــدی ئیســپانی  لە 

یاریگای فۆكسڤاگن ئەرینا  كاتژمێر 9.45ی شەو 
مانچســتەر ســیتی ئینگلیــزی * پاریــس ســان جێرمانــی 

فەرەنسی لە یاریگای ئیتحاد كاتژمێر 9.45ی شەو 
شــایانی باســە یارییەكانــی گەڕانــەوەی ئــەم قۆناغــە لــە 

رۆژانی 12 و 2016/4/13 ئەنجام دەدرێن .
لەلایەكی دیكەوە خشتەی یارییەكانی قۆناغی هەشتەمی 

خولی ئەوروپی )یۆرۆ لیگ( بەم شێوەیە دەبێت :
رۆژی پێنجشەممە 2016/4/7

ســپۆرتینگ براگای پورتوگالی * شــاختار دۆنتســیكی 
ئۆكرانی لەیاریگای شارەوانی براگا كاتژمێر 10.05ی شەو 
ئەتلەتیــك بیلبــاوی ئیســپانی * ســیڤیلیای ئیســپانی  لە 

یاریگای سان مامیس كاتژمێر 10.05ی شەو 
ڤیاریالی ئیسپانی * سپارتا براگی چیكی  لە یاریگای 

مادریگال كاتژمێر 10.05ی شەو 
بروسیا دۆرتمۆندی ئەڵمانی * لیڤەرپولی ئینگلیزی  لە 

یاریگای سیگنال ئەدۆنا پارك كاتژمێر 10.05ی شەو 
شــایانی باســە یارییەكانــی گەڕانــەوەی ئــەم قۆناغــە لــە 

رۆژی 2016/4/14 ئەنجام دەدرێن .

یاریزانی ئینگلیزی یانەی مانچستەر یونایتد مایكل كاریك دانی 
بەوەدانا كە چارەنووسی لەگەڵ شەیتانە سوورەكان نادیارە لەماوەی 
داهاتــوو. ئەمــەو وابریارە بۆندی كاریك لە كۆتایی وەرزی ئەمســاڵ 

لەگەڵ شەیتانە سوورەكان بەكۆتا بێت، بۆیە ئەو یاریزانە هیوادەخوازێت 
لەنزیكترین دەرفەتدا چارەنووسی لەگەڵ یانەكە یەكلاببێتەوە. لای خۆیەوە 

ڕۆژنامەی دایلی ســتاری ئینگلیزی لەزاری كاریك بڵاویكردۆتەوە من دڵنیا 
نیم لەچارەنووســی خۆم لەگەڵ مانچســتەر یونایتد، بۆیە بۆ ئەوەی راســتگۆبم 

لەگەڵتــان هیــچ شــتێك نازانــم و هیوادەخــوازم بەزووتریــم كات چارەنووســم 
یەكلابكرێتەوە. هەروەها كاریك وتیشی چاوەڕێ دەكەم بزانم چی روودەدات 

مــن زۆر ئارامــم و دڵنیایــی تــەواوم هەیــە. ســەبارەت بەبردنەوەیــان لە 
یانــەی مانچســتەر ســتی كاریــك رایگەیانــد زۆر دڵخۆشــین من 

زۆر یانەی مانچســتەر یونایتدم خۆش دەوێت ســاتی خۆشــم 
لەگەڵ یانەكە بەسەر بردوە. سەبارەت بە سەرنەكەوتنی 

ئــەو  ئینگلتــەرا  هەڵبــژاردەی  ریزەكانــی  بــۆ 
یاریزانــە وتــی رۆی هۆدســۆنی ڕاهێنەری 

هۆكارەكــەی  ئینگلتــەرا  هەڵبــژاردەی 
كاتێــك  هــەر  و  روونكــرەوە  بــۆم 

هەڵبــژاردەی وڵاتەكەم پێویســتی 
بەمن بێت ئامادەم بۆ یاریكردن 
درێســی  لــە  بەرگریكــردن  و 

هەڵبژاردەی ئینگلتەرا.

ڕاهێنەری دهۆك دەستی لە كار كێشایەوە

دوای ئــەوەی ئــەم وەرزەی خولــی نایابــی یانەكانــی كوردســتان دەســتی پێكرد، یانــەی دهۆك بە 
هۆی بەشداریكردنی لە هەر دوو خولی عێراق و كوردستان دوو تیپ و دوو ڕاهێنەری بۆ خولەكان 
دیــاری كردبــوو، محەمــەد یوســف وەكو ڕاهێنەری خولی كوردســتان لە ســەرەتای خولەكە بەردەوام 
بوو، تاكو بەدەســتهێنانی بلیتی گەیشــتن بە چوارگۆشــەی زێڕین بە كۆكردنەوەی 17خاڵ 
لــە كــۆی ئەنجامدانــی 10 یــاری، بەڵام بەهۆی گرفتی خێزانییــەوە ناوبراو بڕیاری 
دەست لە كاركێشانەوەی پێشكەشی كارگێڕانی یانەكە كرد، ئەوانیش ڕاهێنەرێكی 
دیكەیــان لــە شــوێنی ناوبــراو دانــا. هەر لەو بارەیــەوە محەمەد عەلی بەرپرســی 
راگەیاندنــی یانــەی وەرزشــی هەولێــر بــۆ گۆڤــاری گــوڵان گوتــی: »ئێمــە 
ماوەیەكــی زۆرە لەگــەڵ كاپتــن محەمــەد یوســف بەردەوامیــن، كــە ئەنجامی 
شایســتەی بەدەســتهێناوە لەگــەڵ یانەكەمــان، توانــی یانەكــەش بگەیەنێتــە 
چوارگۆشەی زێڕین، بەڵام بەهۆی گرفتی خێزانییەوە نەیتوانی بەردەوام 
بێــت لەكارەكــەی و بەفەرمــی دەســتی لــە مەشــقی یانەكــە كێشــایەوە، 
كارگێڕانی یانەكەشــمان بڕیارەكەیان پەســندكرد، بۆ شــوێنی ئەویش 
كارگێڕانی یانەكە بە فەرمی كاپتن ئاشــتی مستەفای ڕاهێنەری 
خولی عێراقیان دیاری كرد لەگەڵ هەریەك لە یاریدەدەرانی زەكی 
عوبید و هەرمان ساڵح بۆ ئەوەی لە چوارگۆشەی زێڕینی خولی 
نایابی كوردســتان بتوانن گرنگی زیاتر بە تیپەكە بدەن و پێشــی 
بخــەن، لــە بــارەی ئامانجــی یانەكــەش لــەم وەرزە عەلــی گوتی: 
»كۆمەڵێــك یاریزانانــی خولی عێراقی گەڕاونەتەوە تیپەكە و ئێســتا 
تیپەكە زیاتر بەهێز بووە و خۆشمان بەردەوامین لە مەشقەكان بۆ ئەوەی بتوانین 
ئەنجامێكی شایستە بەدەست بهێنین و چاومان لە نازناوی خولی كوردستانە.

سیروانی نوێ تا خولی نایاب ناوەستێ

مۆفەق یونس: 
بەرنامەی باشمان بۆ هەولێر دەبێت

ئــەم وەرزە یانــەی ســیروانی نــوێ بــە پێكهاتەیەكــی تــەواو 
جیــاوازەوە دەركەوتــووە لە خولی یانە پلە یەكەكانی كوردســتان 
بە ئامانجی بەدەستهێنانی یەكێك لە بلیتەكانی خولی نایابی 
یانەكانــی كوردســتان و گەڕانــەوە بــۆ نێــو ڕكاربەرییەكانــی 
زیادكردنــی یانەكانــی شــارەكەی لــە خولــی نایــاب، یاری بۆ 
یــاری ئاســتی یانەی ســیروانی نــوێ لــە بەرزبوونەوەیە و بەم 
هۆیەشەوە لە پێشەنگی یانەكان دێت. لە بارەی ئەنجامەكانیان 
ئەندامــی دەســتەی  لــەم وەرزەش فەهەمــی حەمــە ئەمیــن 
كارگێڕی یانەی وەرزشــیی ســیروانی نوێ و سەرپەرشتیاری 
تیپــی تۆپــی پێی یانەكە بۆ گۆڤــاری گوڵان گوتی: »ئێمە 
ئەمساڵ جیاواز لە ساڵان تیپێكی بەهێزمان دووست كردووە بۆ 
یارییەكانی خولی پلە یەكی كوردستان، چونكە ماوەی چەند 
ســاڵێكە ئامانجمانە ســەركەوتنەوە بۆ خولــی نایابی یانەكانی 
كوردستان، ئەمساڵیش تیپێكی بەهێز و ڕاهێنەرێكی بەئەزموون 

ئەگەرچــی یانــەی هەولێر لەم وەرزەی خولی نایابــی یانەكانی عێراقی توانی 
بە كۆمەڵێك كوڕانی كوردی شــارەكەی ئەنجامێكی شایســتە بەدەســت بهێنێت، 
بەڵام نەیتوانی پلێتی گەیشتن بە چوارگۆشەی زێڕینی خولی نایابی یانەكانی 
عێراقی بەدەست بهێنێت، لەم بارەشەوە مۆفق یونس یاریدەدەری ڕاهێنەری تۆپی 

پێی یانەی وەرزشــی هەولێر تایبەت بۆ گۆڤاری گوڵان گوتی: »ئێمە ئەمســاڵ 
توانیمان ئەنجامی باش بەدەســت بهێنین، یاریزانەكانمان ئاســتی ڕاســتەقینەی خۆیان 

پێشــكەش كــرد و بوونــە مایەی دڵخۆشــی هاندەرانــی یانەكە، هەروەها ئەو هەلە رەخســا 
كە چەندین یاریزانی بەتوانا دربكەون و هەلی یاریكردنیان پێدرا و توانییان ئاســتی شایســتە 

پێشــكەش بكــەن كــە بوونــە مایەی دڵخۆشــیی كارگێڕانی یانەكــە، بەڵام بەداخــەوە نەمانتوانی 
بگەینە یارییەكانی چوار گۆشــەی زێڕین«، گوتیشــی: »من بەرنامەم هەیە بۆ ئەوەی ژمارەیەك 

یاریزانــی باشــتر بــۆ یانــەی هەولێر دیاری بكەین و یانەكەشــمان ســوودی باشــیان لــێ ببینێت، چونكە 
یانەكەمــان زیاتــر پشــت بــە یاریزانانــی لاو دەبەســتێ كە لەم ڕوانگەشــەوە ســوودی زۆری لــە یاریزانانی 

شارەكەی خۆی بینی، ئێستاش ژمارەیەك یاریزانم بۆ یانەكە دیاری كردووە، هەر كاتێك كارگێڕانی یانەكەمان 
گفتوگۆمان لەگەڵ بكەن لەسەر ئایندەی خۆمان كە ئێمە كوڕی یانەكەین و ئامادەین هەموو كات خزمەتی 
یانــەی هەولێــر بكەیــن و نــاوی یانەكەمان بەرز بكەینەوە، بۆیــە یاریزانانی زیاتر بۆ یانەكە ئامادە دەكەین بۆ 
ئەوەی بە كەمترین توانایی دارایی یاریزانانی زۆر باش بەرهەم بهێنین، هەرچی لە تواناشمان بێت بۆ یانەی 

هەولێر كەمتەرخەمی ناكەین، من لە ئێستاوەش بەرنامە و پلانی باشم هەیە.«

و شایســتەمان هەیــە و لــەم وەرزە كێبڕكــێ دەكەیــن لەســەر 
یەكێــك لــە بلیتەكانــی ســەركەوتن بۆ خولی نایابــی یانەكانی 
كوردســتان، چونكە ئێمە ئەمســاڵ تیپێكی تۆكمەمان هەیە و 
خۆمان بە شایســتە دەزانین بۆ گەیشــتن بە یارییەكانی خولی 
نایابــی یانەكانــی وەرزی نــوێ، تــا ئێســتاش ئەنجامەكانمــان 
باشــە«، لە بارەی گرفتەكانیشــیان فەهمی گوتی: »ئێمەش 
وەكــو ســەرجەم یانەكانــی تــری كوردســتان گرفتــی داراییمان 
هەیــە، بــەڵام ئێمە تــا ڕادەیــەك بارودۆخی داراییمان باشــترە، 
چونكــە كۆمەڵێــك پرۆژەمان هەیــە و ئەو پارەیەمان لە تیپەكە 
خــەرج كــردووە، گرێبەســتی یاریزانانی خۆشــمان داوە، هەموو 
ئامادەكارییەكیش دەكەین بۆ ئەوەی بتوانین خۆمان بگەیێنینە 
خولی نایابی یانەكانی كوردستان، ساڵ بە ساڵیش خولی پلە 
یەكی كوردســتان بەهێزتر دەبێت، ئێمەش دەمانەوێ بە ئاســت 

وئەنجام بگەینە خولی نایاب.«


